
REPUBLIKA E SHQIPERISË 

BASHKIA VLORË 

NDËRMARRJA E PASTRIMIT 

SEKTORI JURIDIK 

 

Nr______Prot                                                                                     Vlorë, më___.___2026                                                                                   

 

 

PROCESVERBAL- Tipi i kontratës - Mallra 

 

PËR ARGUMENTIMIN DHE MIRATIMIN E SPECIFIKIMEVE TEKNIKE 

DHE KRITEREVE PËR KUALIFIKIM 

(Ky proçesverbal është për efekt publikimi bashkë me dokumentet e tenderit) 

 

 

OBJEKTI I PROCEDURËS: “Rroba Pune” 

KODI PËRKATËS NË FJALORIN E PËRBASHKËT TË PROKURIMIT (CPV): 18110000-3 

VLERA E FONDIT LIMIT: 4,583,273 (katërmilion e pesëqind e tetëdhjetë e tre mijë e dyqind e 

shtatëdhjetë e tre) Lekë pa TVSH 

 

Në bazë të nenit 21, pika 2, të Ligjit nr.162/2020 “Për prokurimin publik”, ndryshuar me ligjin nr.16/2024 

“Për disa shtesa dhe ndryshime në ligjin nr.162/2020 Për Prokurimin Publik”; nenit 2, pika 2/c dhe nenit 

78, pika 2, të VKM nr. 285, datë 19.05.2021 “Për miratimin e rregullave të prokurimit publik”, ndryshuar 

me VKM nr. 498,datë 1.8.2024; autoriteti/enti kontraktor  ka hartuar proçesverbalin për argumentimin 

dhe miratimin e specifikimeve teknike dhe kritereve për kualifikim për procedurën e sipërcituar, me 

përmbajtjen si më poshtë: 

 

 

2. KRITERET E VEÇANTA TË KUALIFIKIMIT 

1. Kandidati/ofertuesi duhet të dorëzojë: 

a. Formularin Përmbledhës të Vetëdeklarimit, sipas shtojcës 9; 

b. Sigurimin e Ofertës, sipas Shtojcës 4; 

Argumentimi: Kërkesat e mësipërme bazohen në nenet 76, 82 dhe 83 të LPP, i ndryshuar, nenit 26, të 

VKM nr. 285, datë 19.05.2021 “Për miratimin e rregullave të prokurimit publik” të ndryshuar. 

 

2.1. Përshtatshmëria për të kryer veprimtarinë profesionale (nëse është e aplikueshme): me 

paraqitjen e Formularit Përmbledhës të Vetëdeklarimit të operatorit ekonomikt në ditën e hapjes së 

Ofertës, sipas Shtojcës 9. 

Argumentimi: Kërkesa e mësipërme bazohet në nenin 77, pika 1/a dhe 2, të LPP-së i ndyshuar, nenin 40, 

pika 5, të VKM nr. 285, datë 19.05.2021, ”Për miratimin e rregullave të prokurimit publik”, i ndryshuar. 

 

2.2. Kapaciteti ekonomik dhe financiar:   

2.2.1 Për të provuar kapacitetet financiare dhe ekonomike, operatorët ekonomikë duhet të paraqesin 

vërtetim për xhiron vjetore të realizuar për tre viteve e fundit financiare (2023-2024-2025), ku vlera e 

xhiros vjetore që u kërkohet operatorëve ekonomikë nuk mund të tejkalojë: a) dyfishin e vlerës së 

parashikuar të kontratës, në procedurat e prokurimit mbi kufirin e lartë monetar; b) vlerën e parashikuar të 

kontratës, në procedurat e prokurimit ndërmjet kufirit të lartë dhe të ulët monetar; c) 40 % të vlerës së 

parashikuar të kontratës, në procedurat e prokurimit nën kufirin e ulët monetar,  

 

Argumentimi: Kërkesa e mësipërme është përcaktuar bazuar në vlerën e fondit limit të kësaj procedure, 

si dhe bazuar në nenin 77, pika 3, e LPP, si dhe nenin 43, pika 2/c të VKM nr. 285, datë 19.05.2021 “Për 

miratimin e rregullave të prokurimit publik”, të ndryshuar. Përcaktimi i viteve të kërkuara për paraqitjen 

e vërtetimit të xhiros vjetore është bërë bazuar ligjit nr. 8438, datë 28.12.1998 "Për tatimin mbi të 

ardhurat", i ndryshuar, Udhëzimit të Ministrit të Financave nr.5, datë 30.01.2006, "Për tatimin mbi të 

ardhurat", i ndryshuar, si dhe kërkesave të ligjit Nr. 25/2018 “Për kontabilitetin dhe pasqyrat 

financiare”.Vlera e xhiros së kërkuar është vendosur duke pasur në konsideratë objektin e kontratës, 

natyrën  dhe volumin e saj. Vlera e xhiros është vendosur që t’i shërbejnë autoritetit kontraktor për 

njohjen e gjendjes dhe kapaciteteve të operatorëve ekonomikë, të cilët, nëpërmjet dokumentacionit të 

paraqitur duhet të vërtetojnë se zotërojnë kapacitetet e nevojshme, gjithçka në funksion të realizimit me 

sukses të kontratës. 

4,583,273 X 0.4= 1,833,309 (një milion e tetëqind e tridhjetë e tre mijë e treqind e nëntë) lekë pa 

tvsh. 

2.2.2. Operatorët ekonomikë duhet të paraqesin bilancet vjetore, për vitet financiare 2023, 2024, 2025 

 ku bilancet e dy viteteve të njëpasnjëshme, nuk duhet të kenë raport negativ ndërmjet aktivit dhe pasivit. 

Argumentimi: Kërkesa e mësipërme është përcaktuar bazuar në nenin 77, pika 3, e LPP, si dhe  nenit 

43, pika 4, të VKM nr. 285, datë 19.05.2021 “Për miratimin e rregullave të prokurimit publik”, 

ndryshuar me VKM nr. 498,datë 1.8.2024.  

Përcaktimi i viteve të kërkuara për paraqitjen e bilanceve është bërë duke iu referuar legjislacionit të 

fushës, konkretisht, ligjit nr. 8438, datë 28.12.1998 "Për tatimin mbi të ardhurat", i ndryshuar, Udhëzimit 

të Ministrit të Financave nr.5, datë 30.01.2006, "Për tatimin mbi të ardhurat", i ndryshuar, si dhe 

kërkesave të ligjit Nr. 25/2018 “Për kontabilitetin dhe pasqyrat financiare”. Referuar në nenin 29 të 

Ligjit Nr. 8438, datë 28.12.1998 “Për tatimin mbi të ardhurat tatimore” 

  

2.2.3 Vlera e kërkuar e sigurimit të ofertës (sipas nenit 83 te Ligjit Nr. 162/2020 datë 23.12.2020) është 

2% e fondit limit ose 91,665 ( nëntëdhjetë e një mijë e gjashtëqind e gjashtëdhjetë e pesë) lekë. 

 

Argumentimi: (sipas nenit 83 pika 1 dhe 2 te Ligjit Nr. 162/2020 datë 23.12.2020, ndryshuar me ligjin 

Nr.16/2024; si dhe nenit 30 të VKM nr. 285, datë 19.05.2021 “Për miratimin e rregullave të prokurimit 

publik”, ndryshuar me VKM nr. 498,datë 1.8.2024.) 

Sipas nenit 83 të LPP: 1. Autoriteti kontraktor duhet të kërkojë paraqitjen e sigurimit të ofertës nga 

ofertuesit në të gjitha llojet e procedurave të prokurimit, me përjashtim të procedurave të prokurimit me 

vlerë të vogël.2. Autoriteti ose enti kontraktor duhet të specifikojë në dokumentet e tenderit: 

a) vlerën e kërkuar të sigurimit të ofertës, e cila duhet të jetë 2% e vlerës së përllogaritur të kontratës; 

b) çdo kërkesë për natyrën dhe formën e sigurimit të ofertës. 

Në çdo rast, autoriteti ose enti kontraktor pranon mundësinë e pagesës nga ofertuesi, në vlerë monetare 

në llogarinë e autoritetit ose entit kontraktor. Përveç kësaj forme të paraqitjes së sigurimit të ofertës, 

autoriteti ose enti kontraktor, sipas vlerësimit të tij, duhet të specifikojë në dokumentet e tenderit 

mundësinë e paraqitjes së sigurimit të ofertës: 

i. në formën e garancisë bankare; ose 

ii. nga shoqëri sigurimi të licencuara nga autoritetet kompetente. 

Sipas nenit 30 të VKM: Sigurimi i ofertës 1. Autoriteti kontraktor duhet të kërkojë paraqitjen e sigurimit 

të ofertës nga ofertuesit në të gjitha llojet e procedurave të prokurimit, me përjashtim të procedurave të 

prokurimit me vlerë të vogël, sikurse pёrcaktohet nё nenin 83, tё LPP-së. 2. Në çdo rast, autoriteti/enti 

kontraktor pranon mundësinë e pagesës së vlerës së sigurimit, nga ofertuesi, në vlerë monetare në 

llogarinë e autoritetit/entit kontraktor. Përveç kësaj forme të paraqitjes së sigurimit të ofertës, sigurimi i 

ofertës mund të ketë formën e një depozite apo garancie, të lëshuar nga një bankë ose një shoqëri 

sigurimi, e licencuar nga shteti për të ushtruar këtë veprimtari. 3. Autoriteti/enti kontraktor duhet të 

specifikojë në dokumentet e tenderit vlerёn e sigurimit tё ofertës, e cila ёshtё sa 2% e vlerёs së fondit limit 

të kontratës. Në dokumentet e tenderit duhet të parashikohet një periudhë vlefshmërie, bazuar në 

kohëzgjatjen e mundshme të procedurës. Sigurimi i ofertës duhet të jetë i vlefshëm gjatë gjithë kësaj 

periudhe. 

 

2.2.4 Vërtetim për shlyerjen e taksave vendore të parashikuara nga Pushteti Vendor për  kestet e 

maturuara te vitit 2026  sipas përcaktimeve të Ligjit Nr.9632, datë 30.10.2006 “Për sistemin e taksave 

vendore”, (i ndryshuar).  

Shënim: Kjo kërkesë përmbushet nëpërmjet paraqitjes nga operatorët ekonomikë të formularit 

përmbledhës të vetëdeklarimit, sipas shtojcës përkatëse të DST dhe dokumentacioni i kërkuar do të 

paraqitet nga ofertuesi i kualifikuar i pari  përpara publikimit të njoftimit të fituesit dhe nisjes së 

afateve të ankimit. “Përpara publikimit të njoftimit të fituesit dhe nisjes së afateve të 

ankimit, autoriteti/enti kontraktor i kërkon ofertuesit të kualifikuar, i pari dorëzimin e dokumenteve 

provuese të parashikuara në shkronjat “a”, “b”, “d”, “dh”, “e”, “h”, “i”, “j” të pikës 2 të këtij neni, si 

dhe dokumentet e tjera shoqëruese të ofertës, të dorëzuara në rrugë elektronike. Këto dokumente duhet 

të paraqiten në origjinal ose në kopje të njësuara me origjinalin”.    

 

Argumentimi: Kërkesa e mësipërme është përcaktuar bazuar në nenin 77, pika 3, e LPP, në nenin 43, 

pika 6, të VKM nr. 285, datë 19.05.2021 “Për miratimin e rregullave të prokurimit publik”, ndryshuar 

me VKM nr. 498,datë 1.8.2024; në ligjin nr.9920 date 19.05.2008 “Për procedurat tatimore” i 

ndryshuar, neni 4, pika 2, gërma d) dhe në Ligjin nr.9632, datë 30.10.2006 “Për Sistemin e Taksave 

Vendore” i ndryshuar. Referuar sa më sipër, Autoriteti Kontraktor gjykon se kriteri i vendosur lidhur me 

dorëzimin nga ana e operatorëve ekonomikë të deklaratës për shlyerjen e detyrimeve vendore për vitin 

2026 sipas kësteve pranë bashkisë/ve ku operatori ekonomik ushtron aktivitetin e tij është në përputhje me 

kuadrin ligjor në fuqi e konkretisht me Ligjin nr.9632, datë 30.10.2006 për “Sistemin e Taksave 

Vendore” i ndryshuar. Të gjithë subjektet që ushtrojnë veprimtari biznesi kanë detyrimin ligjor të 

regjistrimit pranë Qëndrës Kombëtare të Biznesit për të bërë të identifikueshëm vendodhjen e aktivitetit të 

tyre dhe për t’iu nënshtuar pagesës së taksave vendore të parashikuara shprehimisht në këtë ligj.  

Bazuar nëpërcaktimet e nenit 26, pika 6, tё VKM nr. 285, datë 19.05.2021, i ndryshuar “Përpara 

publikimit të njoftimit të fituesit dhe nisjes së afateve të ankimit, autoriteti/enti kontraktor i kërkon 

ofertuesit të kualifikuar, i pari dorëzimin e dokumenteve provuese të parashikuara në shkronjat “a”, “b”, 

“d”, “dh”, “e”, “h”, “i”, “j” të pikës 2 të këtij neni, si dhe dokumentet e tjera shoqëruese të ofertës, 

të dorëzuara në rrugë elektronike. Këto dokumente duhet të paraqiten në origjinal ose në kopje të 

njësuara me origjinalin”.    

 

Ky kriter është përcaktuar bazuar në ligjin nr.162/2020 datë 23.12.2020 “Për prokurimin publik”, neni 

76 për kriteret detyruese për skualifikim, si dhe Ligjit nr. 9632, datë 30.10.2006 “Për sistemin e taksave 

vendore”, i ndryshuar. 

 

Kriteri konsiderohet i përmbushur me plotësimin e formularit sipas shtojcës 9 të DST. Dokumentat 

e kërkuara më sipër do të paraqitën referuar përcaktimeve të nenit 26, pika 6, tё VKM nr. 285, 

datë 19.05.2021, i ndryshuar , përpara publikimit të njoftimit të fituesit dhe nisjes së afateve 

ankimit, ose nëse kërkohen sqarime nga autoriteti kontraktor.  

 

 

2.3 Aftësitë teknike dhe profesionale:   

 

2.3.1 Operatori ekonomik duhet të paraqesë dëshmi për furnizimet e mëparshme të ngjashme, të kryera 

gjatë tre viteve të fundit nga data e shpalljes së njoftimit të kontratës, në një vlerë jo më të vogël  se 20 % 

të vlerës së fondit të limit të kësaj kontrate.  

Për të vërtetuar përvojën e mëparshme të ngjashme, operatorët ekonomikë duhet të paraqesin dëshmitë e 

mëposhtme:  

a) për përvojën e mëparshme të realizuar me sektorin publik, operatori ekonomik duhet të paraqesë 

vërtetime të lëshuara nga një ent publik për përmbushjen me sukses të kontratës, ku të shënohen 

vlera, afati i përfundimit të kontratës ose/dhe fatura tatimore të shitjes, të plotësuara sipas kërkesave 

të legjislacionit në fuqi, ku shënohen datat, shumat dhe sasitë e mallrave të furnizuara, 

b) për përvojën e mëparshme të realizuar me sektorin privat, operatori ekonomik duhet të paraqesë 

fatura tatimore të shitjes, të plotësuara sipas kërkesave të legjislacionit në fuqi, dhe të deklaruara në 

organet tatimore, ku shënohen datat, shumat dhe sasitë e mallrave të furnizuara. 

 

Argumentimi: Kërkesa e mësipërme është përcaktuar bazuar në nenin 77 të ligjit nr. 162, datë 

23.12.2020 “Për prokurimin publik”, ndryshuar me ligjin nr.16/2024 “Për disa shtesa dhe ndryshime në 

ligjin nr.162/2020 Për Prokurimin Publik” dhe nenit 40, pika 4 (ose në rastin e procedurave të 

thjeshtuara në nenin 55, pika 4/b), të VKM nr. 285, datë 19.05.2021 “Për miratimin e Rregullave të 

Prokurimit Publik”, ndryshuar me VKM nr. 498,datë 1.8.2024. Me anë të këtij kriteri kërkohet që 

operatorët ekonomikë të dëshmojnë që kanë përvojën e nevojshme për të zbatuar kontratën, prandaj është 

kërkuar që furnizimet  e mëparshme të ngjashme të jenë ne vlerën jo më pak se 20 % të vlerës së fondit 

limit, që është brenda vlerës kufi të përcaktuar në nenin e sipërcituar, Përvoja e mëparshme është një 

element shumë i domosdosshëm që garanton autoritetin kontraktor se operatorët ekonomikë mbi bazën e 

vlerës së kontratave të ngjashme zotërojnë kapacitete për të zbatuar kontratën me sukses sipas një 

standarti të përshtatshëm cilësie.  

Përcaktimi i vlerës së kërkuar për kontratat e ngjashme argumentohet si më poshtë: 

4,583,273 x 0.2 = 916,655 ( nëntëqind e gjashtëmbëdhjetë mijë e gjashtëqind e pesëdhjetë e pesë ) 

lekë. 

Përvoja e mëparshme është një element shumë i domosdosshëm që garanton autoritetin kontraktor se 

operatorët ekonomikë mbi bazën e vlerës së kontratave të ngjashme zotërojnë kapacitete për të zbatuar 

kontratën me sukses sipas një standarti të përshtatshëm cilësie. Vlera e kërkuar nuk sjell kufizim të 

konkurrencës dhe është në masën 20% të fondit limit. 

 

2.3.2 Operatori Ekonomik Ofertues, duhet të paraqesë Autorizim nga Prodhuesi (lëshuar gjatë 

12 muajve të fundit) ose distributor i autorizuar, i cili merr përsipër të furnizojë kandidatin me 

artikujt objekt prokurimi. Në rastin e distributorit të autorizuar, të paraqesë edhe dokumentin që 

vërteton lidhjen e distributorit të autorizuar me firmën prodhuese. (Autorizimi i prodhuesit duhet të 

përmbajë të dhënat e plota kontaktuese të prodhuesit si: telefon, email, website). Autorizimi të jetë i 

lëshuar për këtë objekt prokurimi dhe për llogari të Autoritetit Kontraktor Ndërmarrja e Pastrimit, 

Bashkia Vlorë, duke specifikuar edhe referencën e procedurës. Në rast se Operatori Ekonomik 

Ofertues është vetë prodhues i disa ose të gjithë artikujve, duhet të deklarojë se cilët artikuj prodhon 

vetë. 

Argumentimi: Autorizimi i prodhuesit është nje dokument i rëndësishëm, pasi përvecse tregon 

origjinën e mallrave që kërkohen në procedurë, na garanton se ofertuesi është i autorizuar për 

ofrimin tek AK të këtyre mallrave. Kriteri është hartuar në përputhje me nenin 77, pika 4, të 

Ligjit Nr. 162, datë 23.12.2020 “Për prokurimin publik”, i ndryshuar, dhe pikën 6, të nenit 40, të 

VKM Nr. 285, datë 19.05.2021 “Për miratimin e rregullave të prokurimit publik”, i ndryshuar. 

Autoriteti kontraktor, duke qenë se është përfituesi direkt i kontratës objekt prokurimi, është në të 

drejtën e tij të garantohet për besueshmërinë, cilësinë dhe kapacitetet e operatorëve ekonomikë 

ofertues. Në këtë kontekst, është domosdoshmërisht në dobi të përfituesve finale dhe 

produkteve/shërbimeve më cilësore, pra garanci për zbatimin me rigorozitet të furnizimit të 

mallit. Në këtë mënyrë provohet dhe aftësia reale e operatorit ekonomik për të realizuar 

kontratën në cilësi, sasi e kohë. Kjo garanci lidhet njëkohësisht edhe me treguesit cilësorë të 

mallrave që kërkohen të blihen e që janë prodhuar në standardet apo prodhues të zyrtarizuar. Ky 

kriter është jo diskriminues, është në përpjestim me natyrën dhe përmasat e kontratës dhe lidhet 

drejtpërdrejtë me aftësitë organizative, reputacionin dhe besueshmërinë e OE ofertues për 

aftesitë teknike. Kjo kërkesë i shërben autoritetit kontraktor për njohjen e mundësisë së OE-se 

për përmbushjen me sukses të kontratës. 

2.3.3 Operatori ekonomik duhet të paraqesë çertificatë konformiteti produkti për artikujt: 

për të gjithë artikujt sipas specifikimeve teknike të hartuara nga grupi i punës për hartimin e 

specifikimeve teknike. 

Operatori ekonomik ofertues duhet të paraqesë çertifikata konformiteti per produktin final per 

produktet qe kerkohen te jene te certifikuara sipas Rregullores Europiane 2016/425 ose 

ekuivalent si dhe për të gjithë artikujt sipas specifikimeve teknike të hartuara nga grupi i punës 

për hartimin e specifikimeve teknike. 

 

mailto:pastrimivlore@gmail.com


 

____________________________________________________________________________ 
Adresa:Lagjja: “Kushtrimi”, ish Parku i Autobuzave, Vlorë, e-mail: pastrimivlore@gmail.com 

 

Argumentim: Kërkesat e cilësisë janë vendosur në mbështetje të Ligjit Nr.162/2020 “Për 

Prokurimin Publik”, Neni 79, pika 1 ku citohet se: “Autoriteti ose enti kontraktor për të 

vërtetuar se punët, mallrat ose shërbimet, objekt prokurimi, i plotësojnë kërkesat e cilësisë, mund 

t’u kërkojë ofertuesve të paraqesin certifikata të lëshuara nga një organ i vlerësimit të 

konformitetit, i akredituar nga organizmi kombëtar i akreditimit ose organizma ndërkombëtarë 

akreditues, të njohur nga Republika e Shqipërisë”, si dhe ne zbatim te Neni 44, pika 1 dhe pika 3 

të VKM Nr. 285, datë 19.05.2021 “Për miratimin e rregullave të prokurimit publik”, ku 

përcaktohet se: “Autoriteti/enti kontraktor, për të vërtetuar se punët, mallrat ose shërbimet, 

objekt prokurimi, i plotësojnë kërkesat e cilësisë, mund t’u kërkojë ofertuesve të paraqesin 

certifikata të lëshuara nga një organ i vlerësimit të konformitetit, i akredituar nga organizmi 

kombëtar i akreditimit ose organizma ndërkombëtarë akreditues, të njohur nga Republika e 

Shqipërisë, vetëm nëse ato janë të argumentuara dhe të lidhura ngushtësisht dhe në mënyrë të 

drejtpërdrejtë me objektin e prokurimit”. 

 

2.3.4  Operatori Ekonomik duhet të paraqesë Çertifikatën ISO, si më poshtë: 

Operatori ekonomik duhet të jetë i pajisur me çertifikata cilësie të lëshuara nga një organ i 

vlerësimit të   konformitetit, i akredituar nga organizmi kombëtar i akreditimit i vendit ku është 

akredituar ose nga organizma ndërkombëtare akreditues të njohur nga Drejtoria e Përgjithshme e 

Akredimit në Shqipëri (DPA). Çertifikata që kërkohet duhet të jetë e vlefshme në kohën e 

zhvillimit të tenderit dhe të përfshijë objektin e prokurimit: 

ISO 9001:2015 (ose ekuivalente), lidhur me sistemin e menaxhimit të cilësisë. 

 

Argumentim: Kërkesa e mësipërme është përcaktuar bazuar nenet 36 dhe 79 të Ligjit nr.162, 

datë 23.12.2020 “Për prokurimin publik”, ndryshuar me ligjin nr.16/2024 “Për disa shtesa dhe 

ndryshime në ligjin nr.162/2020 Për Prokurimin Publik” dhe nenet 40, pika 8 dhe 44, pika 1 të 

VKM nr.285, datë 19.05.2021 “Për miratimin e Rregullave të Prokurimit Publik”, ndryshuar me 

VKM nr. 498,datë 1.8.2024, me anë të këtij kriteri kërkohet që operatorët ekonomikë të 

dëshmojnë që kanë mundësitë për ekzekutimin e objektit të prokurimit dhe siguron 

qëndrueshmërinë e shërbimeve, si dhe vlen në vazhdimësi për realizimin e kërkesave të AK 

nëpërmjet zbatimit efektiv të sistemeve përkatëse.  

 

Vendosja e çertifikatave të kërkuara më sipër është bërë mbështetur në specifikimet teknike dhe 

në varësi të zërave përkatës të preventivit.  Është e nevojshme që operatorët ekonomikë të jenë të 

çertifikuar nga organizata kombëtare/ndërkombëtare të cilat garantojnë një nivel të pranuar të 

menaxhimit, sa kohë që veprimtaria e tyre ka ndikim të drejtpërdrejtë mbi to. Këto standarde 

aplikohen për kompani të ndryshme përfshirë këtu edhe shoqëritë që ushtrojnë aktivitet tregtar, 

pavarësisht nëse janë prodhuese apo importuese, madhësisë apo kompleksitetit që ato kanë ose 

fushës së veprimtarisë që ato ushtrojnë.  

 

2.3.5 Operatori ekonomik ofertues për mallrat objekt prokurimi duhet të paraqesë 

mostrat, me qëllim vërtetimin e përmbushjes së specifikimeve teknike. Mostrat duhet të 

përmbajnë karakteristikat teknike sipas kërkesave të DST me qëllim që autoriteti 

kontraktor të gjykojë nëse malli i ofruar plotëson kërkesat teknike të përcaktuara në 

dokumentet e tenderit.  

Sqarim: Mostrat e kërkuara të sillen nga Operatori ekonomik pjesëmarrës të paketuara në zyrën 

e protokollit të AK, deri në datën dhe orën e mbylljes së tenderit dhe hapjes së ofertave. Për 

lehtësi identifikimi nga ana e KVO, mostrat do të jenë të shoqëruara secila me një etiketë të 

firmosur dhe vulosur ku të shënohet nr. rendor, artikulli dhe nr. reference i procedurës dhe t’i 

drejtohen Komisionit të Vlerësimit të Ofertave, shoqëruar me një shkresë të firmosur dhe vulosur 

nga përfaqësuesi ligjor ku të listohen mostrat e paraqitura. 

Argumentimi: Kjo kërkesë është vendosur sipas përcaktimit të bërë në mbështetje të VKM-së Nr. 

285 datë 19.05.2021 “Për miratimin e rregullave të prokurimit publik, neni 40, pika 6, gërma  a) 

ku cilësohet se: Autoriteti/enti kontraktor mund t’u kërkojë operatorëve ekonomikë të dorëzojnë 

dëshmi, që tregojnë se ata i plotësojnë kërkesat minimale, të përcaktuara në dokumentet e 

tenderit, si:  a) Mostra të mallit, kur e gjykon se kjo ka rëndësi për vlerësimin e ofertës teknike. 

Nё kёtё rast, autoriteti/enti kontraktor duhet tё argumentojё kёrkesёn pёr mostrat. Mostrat duhet 

të trajtohen si informacion konfidencial  tregtar dhe duhet të jenë në kontroll të autoritetit/entit 

kontraktor. Nё rastin e procedurave tё zhvilluara me mjete elektronike, autoriteti ose enti 

kontraktor pёrcakton qartё procedurёn pёr dorёzimin e mostrave, duke garantuar aksesin e çdo 

operatori tё interesuar si dhe konfidencialitetin pёr pjesёmarrjen nё proces. Mostrat i kthehen 

ofertuesit, me kërkesën e tij, brenda 30 (tridhjetë) ditëve pas nënshkrimit të kontratës, me kusht 

që kontrata në fjalë të mos jetë objekt i shqyrtimit administrativ apo gjyqësor. Në rastin kur 

procedura e prokurimit anulohet, mostrat i kthehen ofertuesit, me kërkesën e tij, brenda 30 

(tridhjetë) ditëve nga data e marrjes së vendimit përfundimtar të anulimit; dhe/ose b) fotografitë 

apo katalogët teknikë; dhe/ose c) dëshmi për rezultatet e testimeve zyrtare, të lëshuara nga 

institucione të autorizuara, që vërtetojnë pajtueshmërinë e produkteve me specifikimet teknike.   

Vendosja e këtij kriteri, referuar edhe legjislacionit në fuqi i shërben autoritetit kontraktor për të 

vlerësuar nëse një operator ekonomik ka kapacitete për të ofruar produktin e kërkuar si dhe për 

të verifikuar përmbushjen e specifikimeve teknike të mallrave objekt prokurimi. 

 

 

AUTORITETI KONTRAKTOR, rezervon të drejtën të kryejë të gjitha verifikimet që i 

konsideron të nevojshme, për të garantuar mbi vlefshmërinë e dokumenteve të kërkuara, si 

verifikim informacioni me prodhuesit, organizma certifikues apo institucione të tjera, si edhe të 

ekzaminojë secilën prej mostrave në laboratorë të akredituar kombëtarë ose ndërkombëtarë. Për 

këtë, operatorët ekonomikë duhet të paraqesin një deklaratë se janë dakord me sa më sipër. 

 

Të gjitha dokumentet duhet të jenë origjinale ose kopje të noterizuara. 

Rastet e mosparaqitjes së një dokumenti, ose dokumente false dhe të pasakta, konsiderohen kushte 

për skualifikim.        

 

II. Argumentimi i specifikimeve teknike 

Argumentimi i specifikimeve teknike 

“Rroba Pune” 

 

Specifikimet teknike, për mallrat objekt prokurimi, të cilat duhet të përshkruajnë minimumin ose 

tërësinë e elementeve më të rëndësishme përbërëse, që garantojnë cilësinë e kërkuar, dhe që i 

vlerëson mallrat si të pranueshme për funksionet e kërkuara, në përputhje me parashikimet e 

nenit 4, pika 38/b dhe nenit 36,  të LPP, si dhe nenit 40, pika 2, të VKM nr. 285, datë 

19.05.2021, “Për miratimin e rregullave të prokurimit publik”, ndryshuar me VKM nr. 498,datë 

1.8.2024  duke argumentuar çdo kërkesë funksionale ose performance, apo/dhe  çdo 

standard të kërkuar,  ku çdo referencë duhet të shoqërohet nga fjalët “ose ekuivalenti i tij/saj”. 

Në specifikimet teknike, nuk duhet të përmendet asnjë markë prodhimi ose burim specifik apo 

proces i veçantë, që karakterizon produktet ose shërbimet e ofruara nga një operator ekonomik 

specifik apo asnjë markë tregtare, patentë, tipi ose origjinë apo prodhim specifik, me qëllim 

favorizimin ose eliminimin e disa sipërmarrjeve ose produkteve.  

Qëllimi i këtyre specifikimeve është garantimi i: 

1- Mbrojtjes së punonjësve nga faktorët e jashtëm (pluhur, lagështi, temperaturë, ndotje) 

2- Rritjes së dukshme në terren( sidomos për punë në rrugë dhe gjatë natës) 

3- Komoditetit dhe qëndrueshmërisë gjatë përdorimit të përditshëm. 

Janë përcaktuar elementet: 

Materiali: rezistent ndaj konsumimit 

Qëndrueshmëria dhe cilësia: rrobat duhet të kenë rezistencë të lartë ndaj grisjes,larjes së shpeshtë 

dhe kushteve atmosferike, për të garantuar jetëgjatësi dhe ulje të kostos së zëvendësimit. 

Përshtatshmëria dhe ergonomia: rrobat duhet të jenë të dizajnuara në mënyrë ergonomike, duke 

mundësuar lëvizje të lirë e të rehati gjatë kryerjes së detyrave (punëve në terren). 

Standartet dhe certifikimi: produktet duhet të jenë të shoqëruara me dokumentacionin teknik dhe 

certifikate konformiteti sipas rregullores europiane 2016/425 si dhe raporte testimi për materialet 

përbërëse për të garantuar përpuethshmëri me kërkesat europiane. 

Përshtatja me kushtet e punës: specifikimet janë përcaktuar duke marrë në konsideratë kushtet 

konkrete të punës në terren (pastrim, transport mbetjesh, merëmbajtje) 

Specifikimet nuk janë kufizuese, janë vendosur në funksion të garantimit të cilësisë, sigurisë dhe 

eficiencës në punë duke siguruar konkurencë të hapur. 

Njësia e Prokurimit vendosi unanimisht miratimin e dokumentave të tenderit dhe si afat përfundimtar për 

dorëzimin e ofertave përcaktoi datën:08 /10/2026 

 

Njësia e Prokurimit 

